
				এই পাতাটির মুদ্রণ সংশোধন করা প্রয়োজন। 
৭ম অধ্যায় ] সোেক্রটীসের পূর্ববৰ্ত্তী দার্শনিকগণ ֆV9Գ
একটা উপনিবেশ স্থাপন করে। পেরিকীসের অনুরোধে প্রোটাগরাস উহার জন্য শাসনপদ্ধতি প্ৰস্তুত করেন। এই কাৰ্য্যটী তাহার জীবনের প্রধান কীৰ্ত্তি। নবনিৰ্ম্মিত পুরী জ্ঞানচর্চা ও ঐহিক সমৃদ্ধির জন্য গ্ৰীক জগতে সাতিশয় প্ৰসিদ্ধ হইয়া উঠিয়াছিল ; হীরাডটস, এম্পেড ক্লাস প্রভৃতি অনেক যশস্বী ব্যক্তি উহার অধিবাসী হইয়া উপনিবেশটিীর খ্যাতি আরও বৰ্দ্ধিত করিয়াছিলেন ।
প্রোটাগরাস ও সোক্রোটীসের ভাগ্যবিপৰ্য্যয়ে সাদৃশ্য আছে। প্ৰায় সত্তর বৎসর বয়সে তিনি “দেবগণ’ নামক একখানি পুস্তক লিখেন, এবং স্বীয় অগাধ প্ৰতিপত্তি ও নিৰ্ম্মল কৰ্ম্মময় জীবনের প্রভাবে আপনাকে নিরাপদ ভাবিয়া ইয়ুরিপিড়ীসের গৃহে যাইয়া উহ। একজনকে পাঠ করিতে দেন। পুস্তকখানি পঠিত হইবার পরেই পুথডোরস নামক এক সুবুদ্ধি অশ্বারোহী কৰ্ম্মচারী তাহার বিরুদ্ধে ধৰ্ম্মদ্রোহিতার অভিযোগ আনয়ন করে। বিচারে তঁহার গ্ৰন্থ দূষণীয় বলিয়া অবধারিত হয় ; এবং উহার যত খণ্ড প্ৰকাশিত হইয়াছিল, সরকার বাহাদুর সে সমস্তই বাজেয়াপ্ত করিয়া ভস্মসাৎ করেন। প্রোটাগরাস সম্ভবতঃ বিচার নিম্পত্তির পূর্বেই আথেন্স ত্যাগ করিয়া জলপথে ইটালীতে যাত্ৰা করিয়াছিলেন; কিন্তু গন্তব্য স্থানে পহুছিবার পূর্বেই তিনি পোতসহ সমুদ্রগর্ভে ञस्रुर्शिऊ श्रव्लन्न ।
যে গ্ৰন্থখানির জন্য প্রোটাগরাসের অপমৃত্যু ঘটিল, তাহার মাত্র প্ৰথম বাক্যটী বৰ্ত্তমান আছে, তাহার অনুবাদ যথা-“দেবগণের সম্বন্ধে ইহাই আমার বক্তব্য, যে, তাহারা আছেন, কি তঁাহারা নাই, তাহা জানিবার আমার সামর্থ্য নাই; কেন না, এই জ্ঞান লাভের পথে অনেক বিস্ত্র বর্তমান ; প্ৰধান বিঘ্ন এই, যে, বিষয়টা দুজ্ঞেয়, এবং মানবজীবনও অল্পকালস্থায়ী ৷” প্রোটাগরাস বস্তুতঃ নাস্তিক ছিলেন না ; তঁাহার আচরণে দেবতার প্রতি বিশ্বাসের যথেষ্ট পরিচয় পাওয়া যাইত। তঁহার ৱলিবাব তাৎপৰ্য্য বোধ হয় ইহাই ছিল, যে, দেবতারা ইন্দ্ৰিয়ের গোচর নহেন ; সুতরাং তঁহাদিগের সম্বন্ধে সংশয়াতীত জ্ঞান লাভ করা একান্ত দুরূহ, কেন না, এজন্য যে-প্রকার পর্য্যবেক্ষণ ও পরীক্ষা আবশ্যক, মানুষের স্বল্পপরিসর জীবন তৎপক্ষে পৰ্য্যাপ্ত নহে।

